
Лъик1аб хабар раг1индал киналго рохулелъул,

  

Вохич1огон  вук1ине гьанже  дие  рес  гьеч1о.

  

Т1асияб  болъоялде  жинца  гали т1амурав

  

Вахъун  вуго цоги  вас  Алмахъазда  гьоркьосан.

  

  

Г1адлу-низам ц1унулел  аскаразул цевехъан,

  

Цебесеб  кьерда  дуца х1алт1и  гьабизе  кканин.

  

Гьеб г1адада  кепалъе  дуе  щвараб  гуреблъи

  

Лъан  бугин  Алмахъазда – баркулеб  буго  дуда!

  

  

Дуца  гьабураб  х1алт1уй  жидеца  къимат кьураз

Къиматаб борхалъуде  вахине гьавуна  мун.

  

Гьеб  бокьарав  чиясе  бигьаго  щолареб  жо

  

Щвана дуе,  Зайирбег,  дур  бажариялдалъун.

  

  

Мун х1алт1ула  вук1араб линейный  отделалда,

  

Х1урматалда  рехсола  дуца гьабураб х1алт1ул.

  

Тарбия  кьун  куцарал дур  личный  составалъул

  

Чанго  нухалъ  бицана  радиогун  газеталъ.

  

  

Гьедин  махщел  ц1убарав    органаз  валагьулин,

  

Валагьана х1алт1иялъ х1албихьи жиндир бугев.

  

Х1алч1ахъайги  Г1умаров -  Алмахъазул  полковник,

Генераласул  чинги ,  иншааллагь,  щвелебин.

  

  

Дуе гьабулеб  рецц-бакъ  камугеги    кидаго,

  

Гьелъие  мустах1икъав  мун  жакъа  цеве  вугин.

  

Гьаб  нилъер  Алмахъ  миллат,  хасго  Калининаул –

  

Дур  квербакъи  камураб    гьеч1о  цониги  росо.

  

  

Дуца  дурго  халкъалъе гьабураб  хъулухъалъул

  

Рехсезе  х1ажат  гьеч1о  -  Аллагьасда  лъалелъул.

  

Къабул гьабе,  Г1умаров,  гьит1инабго гьаб  барки,

  

Аллагьас квербакъайги  борхалъуде  вахине.

Къудуев  Мух1амад

  

1 март  2015 с

